
Temas: SAUDE MENTAL PACIENTES SAUDE VIGO COLEXIO DENUNCIA
SANIDADE FERROL SERGAS PSICOLOXiA XUNTA ORZAMENTOS PONTEVEDRA
GALEGO

O COPG avisa que o plan de saude mental xa expirou e Sanidade confirma que xa
traballa nun novo cun "aumento considerable” de recursos.

Por Europa Press / Redaccion | SANTIAGO DE COMPOSTELA | 17/01/2025 |
Actualizada as 19:33

Todas as areas sanitarias do Servizo Galego de Saude (Sergas), excepto a de
Pontevedra-O Salnés, tefien mais de seis meses de espera para unha primeira consulta
en psicoloxia clinica, segundo denuncia nun comunicado o Colexio Oficial de
Psicoloxia de Galicia (COPG).

De acordo con datos do colectivo profesional, a demora minima para a primeira consulta
en adultos é dun mes na area pontevedresa, mentres que noutras zonas alcanzan os 12
meses. Na cidade de Santiago chega ata os 11-12 meses --no resto de centros da area
reducese ao catro-- e na de Vigo esta entre nove e 12. Ademais, sempre segundo as
cifras do Colexio de Psicoloxia, as consultas sucesivas "tampouco tefien uns prazos
eficaces" para o tratamento, xa que en Vigo superan o seis meses e nalgunha unidade
chega ao ano; e na maioria son de entre tres e cinco meses.

O COPG advirte que, segundo unha guia de practica clinica do Ministerio de Sanidade, a
depresién leve-moderada require un tratamento psicoloxico breve de seis a oito sesions
entre dez e doce semanas, mentres que na moderada indicanse de 16 a 20 sesidns
repartidas en cinco meses. Asi mesmo, a periodicidade semanal ou quincenal que a
guia estima como eficaz "resulta inviable en todas as areas sanitarias” do Sergas.

En canto & poboacion infantojuvenil, o colexio alerta de que as esperas se situan entre o
tres e o seis meses, mentres que en Ferrol disparase ata os 12. Respecto diso, os
psicologos galegos explican que para os pacientes mais pequenos "é clave a
reducion de tempos de espera, debido as necesidades relativas ao desenvolvemento e a
calidade de vida" dos nenos e novos, asi como para previr "complicacions maiores" de
face a vida adulta.

PSICOLOXIA CLIiNICA EN PRIMARIA

O Colexio de Psicoloxia celebra o anuncio en abril do ano pasado da implantacién da
psicoloxia clinica en atencion primaria porque "responde a unha demanda social". Con

todo, a maior preocupaciéon deste colectivo é a "falta de execucion e planificacion desta
medida", porque a dia de hoxe "descofiécense tanto prazos como recursos e medios

destinados".

Mais alo dos datos de demora, o COPG sinala que o plan estratéxico de saude mental

do Sergas "xa venceu en 2024 e ainda non hai noticias sobre o seguinte", nin tampouco
unha "avaliacidén" do recentemente finalizado. Neste contexto, o Colexio de Psicoloxias

estima que o despregamento efectivo da psicoloxia clinica na primaria requiriria,

como minimo, a incorporacion dun centenar de profesionais. Isto implicaria que haberia

un profesional cada catro centros de saude e duas cada comarca.

Asi mesmo, o COPG solicitou & Conselleria de Sanidade poder participar na
elaboracion da proxima estratexia e incorporarse ao Consello Técnico de Atencion
Primaria, para asi poder xestionar de forma "mais eficaz" o servizo e "evitar
duplicidades", a vez que se mellora a calidade da sanidade galega.

A SAUDE MENTAL, UNHA "PRIORIDADE" PARA O SERGAS

Tras este comunicado do Colexio Oficial de Psicoloxia, a Conselleria de Sanidade
responde que a saude mental € unha das suas "prioridades de actuacion para esta
lexislatura" e, para ese efecto, menciona a creacion da Subdireccion Xeral de Saude
Mental e o "incremento de recursos" para a contratacién de persoal e crear novas
unidades. En total, destaca, os orzamentos da Xunta para este 2025 consignan 28
milléns para programas de atencion a saude mental.

